
Abstract

This article discusses the status and harmonious relations between science
and religion within the Islamic tradition. It provides a definition of scientific
or science literacy. It argues for the importance of scientific literacy and the
scientific mind, in particular among Muslims and proposes a few approaches
in inculcating this scientific mind. It argues that science can help Muslims
Julfill their role as Khalifatullah (vicegerents of Allah). It concludes with
proposing the various methods to foster science literacy, foremost of which
is the proper reading of the Qur’an and going back closer to nature that
surrounds men.

Pendahualuan

~ Kita hidup pada era globalisasi yang dipacu oleh sains dan teknologi khususnya
teknologi maklumat dan komunikasi. Kehidupan manusia hari ini tidak dapat
dipisahkan daripada sains dan teknologi. Dari celik mata pada waktu pagi
sehingga tutup mata pada waktu malam, bermula dengan mandi pagi dengan
air panas, menyediakan sarapan pagi menggunakan pembakar roti (foaster),
bekerja di pejabat dengan menaip di komputer untuk surat-menyurat dan
menyimpan rekod, berkomunikasi dengan telefon bimbit yang berteknologi
tertinggi dalam suasana nyaman dengan adanya pendingin hawa supaya
dapat menghasilkan produktiviti yang baik sehinggalah bersantai depan peti
televisyen sebelum tidur, manusia sentiasa d1selubung1 dengan hasil ciptaan
sains dan teknologi.

Kita juga hidup dalam zaman penemuan saintifik yang cukup pesat. Hasil
penemuan sains, meliputi pemahaman kesan buruk dari merokok, kegunaan
antibiotik untuk menyembuhkan penyakit-penyakit tertentu, keupayaan
melancarkan dan menggunakan satelit bagi tujuan komunikasi sejagat
selain daripada tujuan mengumpul maklumat tentang bumi dan pergerakan
_permukaannya. Malahan menerusi eksperimen saintifik, kita berjaya meramal
dan menguasai alam sekitar. Hampir setiap hari kita dilontarkan dengan
penemuan teknologi yang baru. Bacalah sahaja akhbar harian anda atau

‘tonton sahaja program seperti National Geographic di peti televisyen untuk

- mengikuti perkembangan ini. Kadang-kadang dalam tempoh seminggu sahaja
kita akan bertemu tajuk berita tentang peningkatan suhu global, penghakisan
hutan tropika, pengklonan atau makanan yang diubah secara genetik (GMO).
Semua isu ini mempengaruhi kehidupan kita. Selaku pengguna, profesional
dan rakyat, anggota masyarakat hari ini wajar mempunyai pendirian tentang
isu tersebut dan isu-isu sains yang lain sekiranya mereka ingin melibatkan
diri sepenubnya dalam masyarakat moden ini. Jelas isu-isu saintifik kian
hari semakin menjadi tajuk perbahasan dan wacana umum - dari perbahasan
tentang ketipisan lapisan ozon dan hujan asid, kepada ancaman ekonomi
kesan dari perubahan iklim, kehilangan hutan tropika dan perang nuklear.
Usaha untuk memahami isu perbahasan ini menjadi begitu mendesak dan
sangat mustahak sehingga sama pentingnya dengan kebolehan membaca.

Dari perspektifIslam, celik sainsamat sinonim dengan tamadun sesuatubangsa.
Celik sains bukan sahaja mempunyai peranan dalam kehidupan manusia
seperti yang dibicarakan sebelum ini, tetapi celik sains, malahan melakukan
kegiatan saintifik adalah satu tuntutan agama. Allah telah menganugerahkan
kepada manusia keupayaan untuk memikul amanah selaku khalifah Allah
yang kepadanya telah diberi mandat untuk memanfaatkan segala sumber-
sumber bumi bagi tujuan memakmurkannya. Justeru, adalah penting bagi

umat Islam — dewasa atau muda, lelaki mahupun wanita, profesional atau

ulama, untuk menjadi celik sains. Makalah ini bertujuan untuk menyedarkan
umat Islam, khususnya kaum wanita tentang kepentingan celik sains bagi
menyediakan generasi akan datang dan bagi kepentingan umat Islam. Untuk
tujuan tersebut, ia akan membahas hubungan sains dan agama Islam, maksud
literasi saintifik, kepentingannya dalam kontek sosio-budaya Islam, dan
peranan kita.

Kedudukan Sains dalam Islam o,

Tasawwur Islam menganggap alari raya yang menempatkan semua makhluk
fizikal merupakan Kitab Kedua pentingnya selepas al-Qur’an. Ini terbukti
daripada begitu banyaknya ayat-ayat al-Qur’an yang merujuk pembacanya
supaya memerhatikan kandungan Kitab Kedua.tersebut. Umpamanya,

“Maka apakah mereka tidak memperhatikan unta bagaimana dia
diciptakan (88:17),”

“Maka lihatlahi [langit] berulang-ulang, adakah kamu lihat sesuatu
yang tidak seimbang? (67:3)”

“Demi fajar, dan malam yang sepuluh dan yang genap dan yang
ganjil dan malam bila berlalu” (89:1-4);

- Demi malam apabila menutupi dan siang apabila terang benderang,
dan f)enciptaan laki-laki dan perempuan, sesungguhnya usaha
kami memang berbeda-beda” (92:1-4);

Demi matahari dan cahayanya di pagi hari” (91:1).

Kerana soalan-soalan sedemikian yang dilontarkan kepada pembaca al-
Qur’an dan yang mana al-Qur’an pula merupakan teks utama umat Islam
yang dibaca dengan penuh perhatian pada zaman silamlah menyebabkan
lahirnya zaman keemasan ilmu-ilmu sains pada kurun ke 9 hingga ke 13.
Kurun itu dianggap oleh Sarton sebagai kurun Islam dalam karyanya, The
History of Science, yang membariskan nama-nama ahli sains Islam yang
terkemuka dan tidak terhitung ramainya.? Walaupun Islam agama yang lebih
muda usianya daripada agama Yahudi dan Nasrani, namun Islam merintis
perkembangan sains moden lebih awal daripada tamadun lain di dunia.
Sarton sendiri mengakui peranan al-Qur’an sebagai pendorong utama kepada
kejayaan sains Islam, “Bagaimanakah kita boleh faham ini tanpa memahami
perkisarannya di sekitar al-Qur’an.”

Berbicara tentang sains dan al-Qur’an membawa kita kepada aspek
epistemologi iaitu aspek falsafah yang membicarakan tentang bagaimana
manusia itu mengetahui sesuatu, bagaimana dia memperoleh ilmu
pengetahuan, bagaimana dia memastikan kebenaran fakta atau kenyataan
yang dia keluarkan. Al-Qur’an sendiri ada menggariskan sumber ilmu —
‘tlm al-yagin, ‘ayn al-yagin, dan haqq al-yagin (102: 5-7; ). Seseorang itu
mengetahui atau memperoleh ilmu dengan sedikit keyakinan melalui berfikir
dengan akal mindanya dan ini dikenal dengan ‘ilm al-yagin. Seseorang
boleh juga mendapat ilmu menerusi pemerhatian menggunakan lima panca
inderanya dan ini lazim dilakukan sebelum seseorang ahli sains menukilkan
hipotesisnya yang perlu disahkan,dan ini dikenali dengan ‘ayn al-yagin. Sebab
itu umat Islam dianjurkan oleh Allah melalui firmanNya dalam al-Qur’an
supaya meneliti alam ciptaanNya supaya dapat melihat ayat-ayat (tanda)Nya.
Di samping itu dengan meneliti kejadian alam, manusia boleh menemui
perkaitan antara kejadian-kejadian, justeru dapat menjelaskan bagaimana
sesuatu itu terjadi dan juga menemui formula-formula yang menunjukkan
Sunnatullah itu yang kemudiannya digunakan untuk membuat ramalan
seperti bila tsunami akan berlaku. Tetapi kedua-dua cara ini tidak memberi

gambaran yang mutlak tentang hakikat sebenar. Sebab itu sesuatu teori sains
hanya boleh bertahan untuk seketika sehingga dicabar oleh teori baru. Sains
juga tidak dapat menjawab persoalan tentang alam ghaib, seperti wujudkah
yaumul giyamah, benarkah ada malaikat dan sebagainya. Ini menjelaskan
kenapa Kita sering inendengar ahli falsafah bertanya, Is knowledge possible
[Mungkinkah kita memperoleh ilmu sebenar]? Malahan apabila berlaku
sesuaty peristiwa pembunuhan atau jenayah, atau ujikaji yang melibatkan
penggunaan statistik, manusia cuma mampu memberi hipotesis atau andaian
dengan kebarangkalian 5% berlakunya kesilapan. Kebenaran yang mutlak
tentang hakikat sebenarnya cuma terdapat melalui kaedah haqq al-yagin
yang merangkumi wahyu, itham, dan intuisi. Bagaimanapun ilmu tentang
alam ghaib tidak boleh diketahui menerusi sains. Dengan kata lain, kedua-
dua sains dan agama berusaha memberi gambaran alam dan kehidupan yang
sebenar tetapi menerusi kaedah yang berbeza dengan tahap keyakinan yang
berbeza juga. Bagaimanapun di sebalik kemungkinan berlakunya kesilapan,
al-Qur’an masih menganjurkan supaya pembacanya membuat kajian melalui
‘ilm al-yagin dan ‘ayn al-yagin. ‘Aqal masih boleh dipercayai dan ia perlu
digilap supaya tidak leka (ghaflah). Ilmu sains ini juga fardhu bagi umat
Islam tetapi ia dibezakan daripada ilmu fardhu ‘ain dan dipanggil fardhu
kifayah menurut epistemologi al-Ghazali yang mengelaskan ilmu berdasarkan
sumbernya, iaitu ilmu agliyyah (bersumberkan aqal dan pengalaman) dan ilmu
nagliyyah (bersumberkan wahyu) untuk tujuan menunjukkan hirarki ilmu
tersebut. Selaku ilmu fardhu kifayah, ini bermakna ia amat penting dituntut
bagi melengkapi keperluan sesebuah masyarakat itu dan bermakna semua
anggota masyarakat tersebut memikul satu dosa jika tidak ada segolongan
daripada mereka yang mendalami kepakaran dalam bidang ilmu sains.

Kenapakah al-Qur’an menekankan kepada penelitian alam sejagat sehingga
tercetus dari lidah wlul albab (3:190-91),

Dalam kejadian langit dan bumi, dan pertukaran malam dan siang
terdapat tanda-tanda bagi ulul albab. ... Tuhan kami, tidak kamu
jadikan semua ini dengan sia-sia, Maha Suci Engkau, jauhkanlah
kami dari api neraka.

Menangis Abdullah Ibn Mas’ud apabila membaca ayat ini dan beliau
meriwayatkan melihat Rasulullah juga menangis apabila membaca ayat
ini. Ahli sains yang mengkaji alam sama ada makhluk yang besar seperti
cakerawala mahupun makhluk yang seni seperti virus, kuman, elektron dan

berjaya menemui formula dan ilmu-ilmu baru, turut merasa keestetikan
ilmu sains - kekaguman terhadap Kuasa yang Maha Pencipta. Di sinilah
maksudnya tanda-tanda Allah jtu. Sains tabi’i juga boleh membawa seseorang
itu mengenali Kekuasaan dan Kebijaksanaan Allah justeru mengukuhkan
aqidah ahli sains tersebut. Ini berlaku dalam semua tamadun. Robert Boyle
mengungkapkan kekagetannya apabila terlihat objek-objek melalui teleskop
dan mikroskopnya: “How manifold are thy works, O Lord? In wisdom has thou
made them all”® Begitu juga Newton yang menganggap sistem alamrayanya
sebagai satu ilustrasi kebesaran kuasa Tuhan. Ibn Rushd juga menyatakan
“ilmu tentang anatomi menambahkan imannya kepada Tuhan.”* Oleh kerana
ini, sains amatlah penting dalam tasawwur Islam. Justeru, pada kurun-
kurun awal Islam iaitu tiga abad selepas kemangkatan Baginda Rasulullah
s.a.w., umat Islam sudah membina tamadun berpaksikan ilmu sains. Mereka
menggunakan sains dan matematik untuk menentukan kiblat, membantu
dalam pelayaran dan pengembaraan, dalam perubatan, dalam kimia, untuk
masalah faraid dan berbagai-bagai lagi.

Di samping mengukuhkan iman kepada Allah, sains juga penting dalam rangka
menunaikan amanah Allah yang dipikul oleh manusia selaku khalifahNya
(2:30; 33:72). Allah telah memaklumkan kepada manusia bahawa Dia
mencipta langit dan bumi dan segala sesuatu di antara keduanya untuk
kemudahan mereka. Justeru, Manusia memang digalakkan meneroka dan
mengambil manfaat dari kejadian Allah di alamraya ini untuk kemakmuran
dan kesejahteraannya. Ini dapat dilakukan dengan bantuan ilmu sains dan
teknologi. Bagaimanapun ahli sains tidak boleh bersikap terlalu gelojoh dan
rakus sebab usahanya boleh merosakkan alam dan manusia sendiri, sesuatu
yang sudah diketahui oleh para malaikat ketika Allah ingin mencipta Nabi
Adam a.s. (2:30-31). Di sinilah perlunya pedoman dari Kitab Utama iaitu al-
Qur’an yang menggariskan nilai-nilai pegangan untuk hidup yang sejahtera
tanpa merosakkan alam sebagai rumah kita dan juga merosakkan diri kita.
Sains tidak bisa menyelamatkan dan membahagiakan tanpa ilmu haqq al-
yagin untuk memandunya. Perkara ini telah pun dikemukakan oleh S.H.
Nasr, seorang sarjana scjarah sains tersohor, bahawa sains itu legitimate,
tetapi peranan dan fungsi sains Barat and aplikasinya sudah tidak legitimate
lagi dan begitu merbahaya sebab ia sudah terputus dari ilmu yang lebih
tinggi’ Perkara ini juga dikatakan oleh ahli falsafah sains Barat sendiri yang
berhujah bahawa sains Barat perlu membangunkan sainsnya bukan sckadar
satu penelitian untuk ilmu tetapi juga untuk hikmah (wisdom).6





































